
2018 წელს მოქალაქეთა ცნობიერების ამაღლების მიზნით 

განხორციელებული აქტივობები 

 

1. შინაგან საქმეთა სამინისტროში მიმდინარე რეფორმების შესახებ საინფორმაციო 

კამპანიის წარმოება  

შინაგან საქმეთა სამინისტროს „სისტემური განახლების“ ფარგლებში განხორციელებული და 

მიმდინარე რეფორმების შესახებ საზოგადოების ინფორმირება განხორციელდა სხვადასხვა 

საკომუნიკაციო არხების მეშვეობით, როგორიცაა სოციალური მედია, ტელევიზია, ინტერნეტ 

სააგენტოები, რადიო და ბეჭვდითი მედია.  

საინფორმაციო კამპანია გულისხმობდა როგორც რელიზების, ასევე ბანერებისა და 

ინფოგრაფიკული ვიდეო რგოლების გავრცელებას.  

კამპანიები განხორციელდა შემდეგი მიმართულებით:  

 ადამიანის უფლებათა დაცვის დეპარტამენტი - დეპარტამენტი ოჯახში ძალადობის, 

ქალთა მიმართ ძალადობის, დისკრიმინაციული ნიშნით და სიძულვილით 

მოტივირებული დანაშაულის, ტრეფიკინგის, არასრულწლოვანთა მიერ და მათ 

მიმართ ჩადენილი დანაშაულის ფაქტებზე მიმდინარე გამოძიებისა და 

ადმინისტრაციული საქმისწარმოების მონიტორინგს ახორციელებს. დეპარტამენტის 

მიზანია ზემოხსენებული დანაშაულების გამოძიების ეფექტიანობის ამაღლება.   

 საპატრულო პოლიციის ერთიანი მომსახურების ცენტრი - ახალმა ცენტრმა 

საპატრულო პოლიციის ე.წ. „მე-12 ოთახი“ ჩაანაცვლა. ერთიანი მომსახურების ცენტრი, 

ნაცვლად 4 სხვადასხვა ადგილისა, მოქალაქეებს საჭირო საპოლიციო მომსახურებას 

ერთ სივრცეში უწევს. 

 ქვეითი პატრულები - საპატრულო პოლიციის ახალი დანაყოფის ძირითადი ამოცანაა 

ტურისტულად აქტიურ ადგილებში ქვეყნის სტუმრებისა და საქართველოს 

მოქალაქეების უსაფრთხოების უზრუნველყოფა და მათთვის შესაბამისი საპოლიციო 

სერვისების მიწოდება. 

 სანაპირო დაცვა - მიმდინარე წელს, აშშ-მ საქართველოს სანაპირო დაცვას გადასცა 2 

აილენდის კლასის ხომალდი, რაც გააძლიერებს სანაპირო დაცვის შესაძლებლობებს 

საზღვაო უსაფრთხოების უზრუნველყოფის კუთხით. 

 შინაგან საქმეთა სამინისტროს აკადემია - შინაგან საქმეთა სამინისტროს აკადემია 

გარდაიქმნა პროფესიულ საპოლიციო საგანმანათლებლო დაწესებულებად. 

შესაბამისად, მას ჩამოშორდა უმაღლესი განათლების კომპონენტი და აკადემია 

მთლიანად ორიენტირებულია პოლიციელთა პროფესიულ 

მომზადება/გადამზადებაზე. აკადემიაში 2018 წლის განმავლობაში აქტიურად 

მიმდინარეობდა ინფრასტრუქტურის განახლება/მშენებლობა. 

 საგზაო უსაფრთხოება - გავრცელდა ინფოგრაფიკული რგოლები საგზაო მოძრაობის 

უსაფრთხოების სფეროში მიმდინარე რეფორმების შესახებ. აღსანიშნავია, რომ საგზაო 

მოძრაობის უსაფრთხოების სფეროში საზოგადოებრივი ცნობიერების ამაღლების 

მიზნით,  შინაგან საქმეთა სამინისტრომ შეიმუშავა ერთწლიანი ინტეგრირებული 

მარკეტინგული კამპანია, რომელიც განხორციელდება 2019-2020 წლებში.  

 ტექნოლოგიური განვითარება - ამ მიმართულებით უნდა გამოიყოს: საპატრულო 

პოლიციის ეკიპაჟების აღჭურვა თანამედროვე სამხრე კამერებით; საპატრულო 

პოლიციის ავტოპარკის განახლება; ვიდეოსამეთვალყურეო სისტემის განვითარება; 

ბალისტიკური ავტომატური საძიებო საიდენტიფიკაციო სისტემის დანერგვა; 112-ის 

მობილური აპლიკაცია ე.წ ჩუმი განგაშის (SOS) ღილაკის ფუნქციით.  

 ინფრასტრუქტურული განახლება - ინფრასტრუქტურული განახლების პროექტი 

გულისხმობს სამ მნიშვნელოვან მიმართულებას: პოლიციის ახალი შენობა; სხვა 

საპოლიციო ინფრასტრუქტურა და ბინათმშენებლობის პროექტი;  

 დროებითი მოთავსების იზოლატორი - დროებითი მოთავსების იზოლატორის 

განვითარების გეგმა მოიცავს ინფრასტრუქტურის განვითარებას, არსებული ვიდეო-

მეთვალყურეობის სისტემის და ელექტრონული ბაზის დახვეწას, იზოლატორებში 

მოთავსებულ პირთა სამედიცინო მომსახურების ხარისხის გაზრდას, დაკავებულთა 

კვებისა და სხვა პირობების გაუმჯობესებას, სტრუქტურულ რეორგანიზაციას, 

თანამშრომელთა კვალიფიკაციის ამაღლებას და სამართლებრივი ბაზის განახლებას. 

 სისტემური განახლების ფარგლებში განხორციელებული საკანონმდებლო 

ცვლილებები. 

 ორგანიზებულ დანაშაულთან და ნარკოდანაშაულთან ბრძოლა;  

 

ბიუჯეტი: საინფორმაციო კამპანიის წარმოება ფინანსურ დანახარჯებს არ მოითხოვდა.  

 

2. შინაგან საქმეთა სამინისტროს ღონისძიება 26 მაისთან დაკავშირებით 
 

საქართველოს დემოკრატიული რესპუბლიკის 100 წლის იუბილესთან დაკავშირებული 

ერთიანი საზეიმო ღონისძიების ფარგლებში შინაგან საქმეთა სამინისტრო მოქალაქეებს ქალაქ 

ზუგდიდში უმასპინძლა.  

ღონისძიების ფარგლებში, შინაგან საქმეთა სამინისტროს მიერ წარმოდგენილი იყო 

ისტორიული ექსპონატები, ასევე, შინაგან საქმეთა სამინისტროში მიმდინარე და დაგეგმილი 

რეფორმების ამსახველი პრეზენტაციები.  

ბიუჯეტი: 249 649 ლარი 

3. მარკეტინგული კამპანია მართლწესრიგის ოფიცრის ინსტიტუტის საზოგადოებისთვის 
გაცნობისა და ოფიცრების რეკრუტირების მიზნით.  

 

 ღია კარის დღე  

შინაგან საქმეთა სამინისტროში მომავალი მართლწესრიგის ოფიცრებისათვის ღია კარის დღე 

გაიმართა, სადაც დაინტერესებულ პირებს საშუალება ჰქონდათ უწყების წარმომადგენლებს 

პირადად გასაუბრებოდნენ და მათგან უშუალო კომუნიკაციის გზით, მართლწესრიგის 

ოფიცრის თანამდებობისა და ფუნქციების შესახებ ამომწურავი ინფორმაცია მიეღოთ. ღია 

კარის დღეზე შინაგან საქმეთა სამინისტროს წარმომადგენლებმა სტუმრებს მართლწესრიგის 

ოფიცრის ვაკანსიის, მისი ფუნქცია-მოვალეობების, სამუშაო პირობების და სხვა მასთან 

დაკავშირებულ საკითხებზე დეტალური ინფორმაცია მიაწოდეს.   

 მართლწესრიგის ოფიცრის საიმიჯო ვიდეო კლიპი  

მართლწესრიგის ოფიცრის საინფორმაციო კამპანიის ფარგლებში, სხვადასხვა საკომუნიკაციო 

არხის მეშვეობით გავრცელდა მართლწესრიგის ოფიცრის საიმიჯო ვიდეორგოლი. 

საინფორმაციო ვიდეოკლიპის მეშვეობით საზოგადოებას მიეწოდა დეტალური ინფორმაცია 

მართლწესრიგის ოფიცრის ვაკანსიის, მისი ფუნქცია-მოვალეობების, სამუშაო პირობების და 

სხვა საკითხების შესახებ. 

 მართლწესრიგის ოფიცრის ოფიციალური ვებ გვერდი  

მარკეტინგული კამპანიის ფარგლებში ფუნქციონირება დაიწყო მართლწესრიგის ოფიცრის 

ოფიციალურმა ვებ გვერდმა - Officer.ge, რომელიც სპეციალურად მართლწესრიგის 

ოფიცრებისათვის შექმნილი საკომუნიკაციო არხია. მისი მეშვეობით განხორციელდა 

მართლწესრიგის ოფიცრის პოზიციაზე განცხადებების მიღება. ამასთანავე, ხსენებული 

ვებგვერდის გამოყენებით მოქალაქეებს შეეძლებათ მართლწესრიგის ოფიცრებთან 

დაკავშირებით საჭირო ინფორმაციის მიღება და მათ ტერიტორიას მიკუთვნებულ 

მართლწესრიგის ოფიცრებთან უშუალო კომუნიკაცია. 

ბიუჯეტი: მიმდინარე  

 

4. სამინისტროში  განხორციელებული და მიმდინარე რეფორმების  რეგიონის 
მოსახლეობისთვის გაცნობა / პროექტები 
 

შინაგან საქმეთა სამინისტროს სტრატეგიული კომუნიკაციების დეპარტამენტის 

თანამშრომლების მიერ 2018 წლის ნოემბერ-დეკემბრის თვეში გაიმართა საინფორმაციო 

შეხვედრები  შიდა ქართლისა და კახეთის რეგიონში (5 ქალაქში) მცხოვრები 

მოსახლეობისთვის, მათ შორის 5 სკოლის 123 მასწავლებელთან, რომლებიც სკოლებში 

უსაფრთხოებაზე პასუხისმგებელ პირებს წარმოადგენენ და ამავე სკოლების 301 

მოსწავლესთან.  

https://officer.ge/

შეხვედრის ფარგლებში, მონაწილეებს ჩაუტარდათ პრეზენტაცია შინაგან საქმეთა 

სამინისტროში განხორციელებული და მიმდინარე რეფორმების შესახებ, მათ შორის იმ 

საპოლიციო სერვისების შესახებ, რასაც რეფორმის ფარგლებში სამინისტრო ნერგავს მთელი 

ქვეყნის მასშტაბით.  

პრეზენტაციის დასასრულს მსმენელებს დაურიგდათ რეფორმებისა და საპოლიციო 

სერვისების ამსახველი საინფორმაციო ბროშურები.  

სტრატეგიული კომუნიკაციების დეპარტამენტის ინიციატივით, 2018 წელს შემუშავდა 

პროექტ „ახალგაზრდული გაერთიანების“ კონცეფცია. პროექტის მიზანია ახალგაზრდების 

სხვადასხვა აქტივობებში ჩართულობით ხელი შეუწყოს ჯანსაღი ცხოვრების 

პოპულარიზაციას და ახალგაზრდების ცნობიერების ამაღლებას სხვადასხვა მიმართულებით. 

პროექტის პირველი ეტაპის ფარგლებში, შინაგან საქმეთა სამინისტროს ოცმა თანამშრომელმა 

შინაგან საქმეთა სამინისტროს აკადემიაში  გაიარა გადამზადების კურსი კიბერდანაშაულის, 

საგზაო უსაფრთხოების, ადამიანის უფლებების, ტრეფიკინგის და სხვა თემების შესახებ. 

აღნიშნული კურსის ფარგლებში, შემუშავდა სატრენინგო მასალა, რომლის მიხედვითაც 

გადამზადებული ოცი თანამშრომელი ჩაატარებს ცნობიერების ასამაღლებელ შეხვედრებს 

სკოლის მოსწავლეებისთვის. პირველ ეტაპზე მსგავსი ტიპის შეხვედრები ჩატარდება შიდა 

ქართლის რეგიონში.  

ბიუჯეტი: ადმინისტრაციული ხარჯი.  

 

5. ორგანიზებულ დანაშაულთან ბრძოლის კუთხით მიღწეული შედეგების კომუნიკაცია 

საზოგადოებასთან 

 

შინაგან საქმეთა სამინისტრომ ორგანიზებულ დანაშაულთან ბრძოლის კუთხით 2018 წელს 

მიღწეული შედეგები შეაჯამა და ამ მიმართულებით გადადგმული ნაბიჯები და მიღწეული 

შედეგები პრეზენტაციის სახით წარმოადგინა.  

ღონისძიების ფარგლებში, წარმოდგენილ იქნა ორგანიზებულ დანაშაულთან ბრძოლის 

კუთხით განხორციელებული საკანონმდებლო რეფორმებისა და მიღწეული შედეგების 

ამსახველი საინფორმაციო ვიდეორგოლი.  

ბიუჯეტი: ღონისძიება განხორციელდა ევროკავშირის პროექტის - „ორგანიზებული 
დანაშაულის წინააღმდეგ ბრძოლა“ ფარგლებში 

 

6. პოლიციის ატაშეების ფორუმი  

შინაგან საქმეთა სამინისტროსა და ევროკავშირის პროექტის - "ევროკავშირის მხარდაჭერა 

საქართველოში სისხლის სამართლის პოლიტიკის, სისხლისსამართლებრივი დევნისა და 

გამოძიების განვითარებისთვის" დაფინანსებით, 2018 წლის დეკემბრის თვეში გაიმართა 

პოლიციის ატაშეების ფორუმი, რომლის მიზანი იყო მასში მონაწილე ქვეყნებს შორის 



 

5 
 

არსებული საერთაშორისო საპოლიციო თანამშრომლობის გაღრმავება და პოლიციის 

ატაშეების ქსელის გაძლიერება. საქართველოს შინაგან საქმეთა სამინისტროს 

წარმომადგენლებმა ფორუმში მონაწილეებს ინფორმაცია მიაწოდეს უწყებაში მიმდინარე და 

დაგეგმილი რეფორმების შესახებ. 

 

ბიუჯეტი: ფორუმი განხორციელდა ევროკავშირის პროექტის - „სისხლის 

სამართლის მართლმსაჯულების მხარდაჭერა“ ფარგლებში.  
 
 

7. ქალთა მიმართ ძალადობის წინააღმდეგ ბრძოლის 16-დღიანი კამპანია 

შინაგან საქმეთა სამინისტროს ადამიანის უფლებათა დაცვისა და რეგიონების პოლიციის 

დეპარტამენტების თანამშრომლებმა ქალთა მიმართ ძალადობის წინააღმდეგ ბრძოლის 16-

დღიანი კამპანიის ფარგლებში თბილისში, კახეთში, შიდა ქართლში, ქვემო ქართლში, აჭარასა 

და სამეგრელოში 12 შეხვედრა გამართეს. შეხვედრების მიზანი იყო ქალთა მიმართ და ოჯახში 

ჩადენილი ძალადობის (მათ შორის იძულებითი ქორწინების დანაშაულის) კუთხით 

მოსახლეობის ინფორმირებულობის გაზრდა, ასევე, ამ კუთხით მოქმედი კანონმდებლობისა 

და არსებული სახელმწიფო სერვისების შესახებ ინფორმაციის გაცნობა. თბილისში, 

მარნეულში, თელავში, ლაგოდეხში, გურჯაანში, დმანისში, ზუგდიდში, ბათუმსა და 

სხვადასხვა უნივერსიტეტებსა (კავკასიის უნივერსიტეტი; ილიას სახელმწიფო 

უნივერსიტეტი, საქართველოს უნივერსიტეტი) და საგანმანათლებლო დაწესებულებებში 

გამართულ შეხვედრებს ჯამში 400-მდე ადამიანი დაესწრო. 

კამპანიის ფარგლებში, შინაგან საქმეთა სამინისტროს ადამიანის უფლებათა დაცვის 

დეპარტამენტისა და 112-ის წარმომადგენლებმა სამი საინფორმაციო შეხვედრა გამართეს შიდა 

ქართლისა და ქვემო ქართლის რეგიონში. ხოლო, მართლწესრიგის ოფიცრების მიერ ქ. 

თბილისის საჯარო სკოლებში მოსწავლეებისთვის ჩატარდა საინფორმაციო შეხვედრები. 

ბიუჯეტი: კამპანიაში მონაწილეობისას სამინისტროს მხრიდან ფინანსური ხარჯები არ 

გაწეულა.   

 

8. საინფორმაციო ბროშურები  

დაიბეჭდა შინაგან საქმეთა სამინისტროს მიერ „სისტემური განახლების“ ფარგლებში 

განხორციელებული რეფორმების ამსახველი საინფორმაციო ბროშურები როგორც ქართულ 

ასევე ინგლისურ ენებზე. ჯამში, დაიბეჭდა 3100 ცალი ბროშურა, რომელიც დარიგდა 

საინფორმაციო და ოფიციალური შეხვედრების დროს.  

ბიუჯეტი: 10299 ლარი 

 


